
Тақриз

ба автореферати диссертатсияи Собирова Уғулбӣ Садулоевна дар мавзуи 
«Нақш ва мавқеи омонимҳо дар забонҳои гуногунсохт (дар асоси 
фарҳангҳои тафсирӣ ва луғатҳои дузабонаи англисй-тоҷикй, тоҷикй- 
англисй)» барои дарёфти дараҷаи илмии номзади илми филология аз рӯи 
ихтисоси 10.02.20 - Забоншиносии муқоисавӣ-таърихй, қиёсй ва 
муқоисавй.

Омонимҳо зуҳуроти забоние мебошанд, ки дар ҳама забонҳо вуҷуд 
доранд. Дар ба.робаи ин масъалаи омонимия яке аз масоили баҳсталаби 
илми лексикологияи муосир маҳсуб мегардад. Омонимҳо калимаҳое 
мебошанд, ки шакли навишт ва овозии якхела дошта дар ифодаи маъно 
гуногунанд.

Забоншиносони ватанию хориҷӣ омонимҳоро аз ҷиҳати сохт ба 
омонимҳои лексикӣ, грамматикӣ ва лексикй-грамматикй ҷудо кардаанд. 
Омонимҳои лексикӣ омонимҳоеро меноманд, ки шакли навишт ва 
овозии якхела дошта ба як ҳиссаи нутқ мансубанд. Омонимҳои 
грамматикй шакли навишт ва овозии якхела дошта ба ҳиссаҳои гуногуни 
нутқ тааллуқ доранд ва омонимҳои лексикӣ-грамматикӣ дорои ҳар ду ин 
хусусиятҳо мебршанд.

Бо назардошти ин, дар доираи ин рисоланавис тасмим гирифтааст, 
ки умумият ва тафовути омонимҳои дар боло зикршударо дар забонҳои 
англисӣ ва тоҷикй муфассал таҳқиқ намояд.

Кори диссертатсионие, ки аз ҷониби Собирова Уғулбӣ Садулоевна 
анҷом шудааст, барои забоншиносии тоҷикӣ хеле муҳим ва саривақтист. 
Муаллиф ба ҳайси муҳаққиқ дарк намудааст, ки падидаи омонимия ва 
инъикоси намудҳои он дар фарҳангҳои тафсирии англисӣ ва тоҷикӣ, 
луғатҳои дузабонаи англисй-тоҷикй, тоҷикӣ-англисй ҳам умумият ва ҳам 
фарқият доранд.

Маводи асосии диссертатсияро «Фарҳанги тафсирии забони 
тоҷикӣ» (иборат аз ду ҷилд), «Фарҳанги англисй-тоҷикй»-и А. 
Мамадназаров, «Фарҳанги англисй-тоҷикӣ ва тоҷикӣ-англисӣ»-и П. 
Ҷамшедов; «Луғати тоҷикӣ-англисй»-и Ҷ. Маматов, «Oxford Advanced 
Learner’s Dictionary»-H A.C. Ҳорнби, «Longman American Advanced 
Dictionary», «Ложные друзья переводчика»-и M. М. Каскулова, «Ложные 
друзья переводчика»-и В.Н. Комиссаров, «Луғати омонимҳои забони 
тоҷикй»-и Ш. Кабиров ва луғатҳои омонимии интернетӣ ташкил 
додааст.



Дар бахши тавсифи умумии диссертатсия ҳамаи талаботҳои вобаста 
ба таҳияи фишурдаи рисола аз қабили муҳиммияти мавзуъ, дараҷаи 
омӯзиши мавзуъ, мақсад ва вазифаҳои таҳқиқ, навоварии таҳқиқот, 
аҳаммияти назарияви ва амалии рисола ва дигар бахшҳои сохтори дарҷ 
гардидааст. Муҳаққиқ доир ба ҳар яке аз бандҳо маълумот дода, равиши 
илмии пажӯҳиши худро ба таври мухтасар асбснок кардааст.

Диссертатсияи мазкур аз муқаддима, ду боб, хулоса ва адабиёти 
истифодашуда ва замимаҳо иборат аст.

Дар боби аввал таҳти унвони «Масъалаҳои назарии омонимия дар 
забонҳои англисӣ ва тоҷикӣ», ки аз панҷ фасл иборат аст, ақида, андеша 
ва назарияҳои олимони ватанию хориҷӣ оид ба омонимия, ки хеле муҳим 
арзёбй шудааст, баррасй гардидааст.

Дар фасли якуми боби мазкур «Муайян кардани мафҳуми 
омонимия дар забонҳои англисй ва тоҷикй» қайд карда мешавад, ки 
омонимия дар ҳамаи забонҳо мушоҳида мешавад, он ҳодисаи табии 
забон буда, бо роҳҳои гуногун ба вуҷуд меояд.

Боби дуюми рисола «Инъикоси омонимия дар осори луғатнигорй 
дар забонҳои гуногунсохт» (дар асоси фарҳангҳои тафсирӣ ва дузабонаи 
англисй-тоҷикй, тоҷикӣ-англисӣ) аз панҷ фасл иборат аст.

Дар фасли якуми боби дуюм, ки «Инъикоси омонимҳои лексикӣ, 
грамматикй ва лексикй-грамматикӣ дар луғатҳои англисй-тоҷикй» ном 
дорад, масъалаи чй гуна инъикос ёфтани омонимҳои мазкур дар 
фарҳангҳои англисй-тоҷикии А. Мамадназаров ва П.Ҷамшедов мавриди 
таҳлил қарор гирифтааст. Омонимҳои лексикӣ аз рӯи хусусияти 
грамматикиашон якхелаанд, вале аз ҷиҳати маъно гуногунанд.

Дар қисмати хулоса муҳаққиқ андешаҳои худро ҷамъбаст намуда 
зикр намудааст, ки падидаи омонимия бо хусусиятҳои фарқкунанда ва 
монандй дар асоси мисолҳои забонҳои англисӣ ва тоҷикӣ мавриди 
таҳқиқ қарор гирифта, навгониҳои назаррасеро дар забоншиносии 
тоҷикй ба вуҷуд овардаанд.

Автореферати диссертатсияи Собирова Уғулбй Собировна дар 
асоси стандартҳои мавҷудаи илмй ва талаботҳои КОА назди Президенти 
Ҷумҳурии Тоҷйкистон таълиф гардидааст. Фишурдаи мазкур бо забони 
фасеҳу равон таҳия шуда, дар маҷмуъ натиҷаи пажӯҳиши муаллифро 
инъикос мекунад.

Дар автореферати Собирова Уғулбӣ баъзе ғалатҳо роҳ ёфтаанд, ки 
қайд намудани онҳо зарур мебошад:

1. Дар саҳифаи 11, 18, 23 қоидаҳои имлои забони тоҷикӣ риоя 
нашудааст.



2. Баъзе алатҳои услубӣ низ дар рафти баёни андешаҳои муаллиф ҷой 
доранд.

3. Дар диссертатсия баъзе ғалатҳои техникӣ ба назар мерасад.
Дар маҷмуъ, ғалатҳои мазкур моҳияти илмӣ ва дастовардҳои 

муаллифи диссертатсияро кам намекунанд ва ислоҳшаванда мебошанд.
Хулоса, тадқиқоте, ки Собирова Уғулбӣ анҷом додааст, ҳам аз 

нигоҳи назариявӣ ва ҳам аз лиҳози амалӣ дар забоншиносии тоҷик, 
пажӯҳиши нав мебошад.

Дар асоси баррасиҳои боло метавон ба натиҷа расид, ки кори 
таҳқиқотии Собирова Уғулбй Садулоевна бо номи «Нақш ва мавқеи 
омонимҳо дар забонҳои гуногунсохт (дар асоси фарҳангҳои тафсирй ва 
луғатҳои дузабонаи англисй-тоҷикй, тоҷикй-англисй)» пажӯҳиши ба 
анҷомрасида мебошад. Автореферати он муҳтавои асосии диссертат- 
сияро инъикос мекунад. Таълифоти муаллифи рисола ба талаботи КОА 
назди Президенти Ҷумҳурии Тоҷикистон пурра ҷавобгӯй буда, фарогири 
мавзуи диссетатсия мебошанд.

Муаллифи диссертатсия - Собирова Уғулбй Садулоевна, бо ҳимояи 
тадқиқоти мазкур барои дарёфти дараҷаи илмии номзади илмҳои 
филология аз рӯйи ихтисоси 10.02.20 - Забоншиносии муқоисавӣ- 
таърихӣ, қиёсӣ ва муқоисавӣ арзанда мебошад.

